
	 	 	
	
	

	

ᓂᕆᐅᒋᔭᐅᓪᓗᑎᒃ ᐊᑦᑕᓇᓐᖏᑐᒃᑯᑦ, ᑲᔪᓯᑦᑎᐊᕈᓐᓇᑐᒃᑯᑦ ᐊᒻᒪᓗ ᐊᑲᐅᓛᖑᔪᒃᑯᑦ ᐆᒪᖅᑯᑎᖃᑦᑎᑦᑎᓂᕐᒥᒃ ᓄᓇᕗᑦᒥᐅᓄᑦ, ᐊᑐᕐᓗᑎᒃ 

ᐊᑐᖅᑕᐅᕙᑦᑐᓂᒃ ᐊᒻᒪᓗ ᓄᑖᖑᕙᓪᓕᐊᔪᓂᒃ, ᖁᓪᓕᒃᑯᑦ ᐆᒪᖅᑯᑎᓕᕆᔨᒃᑯᖏᑦᑕ ᑎᒥᖁᑖ (QEC) ᐅᓄᖅᑐᓂᒃ ᐱᕕᖃᑦᑎᑎᒻᒪᑕ 

ᖃᐅᔨᒪᓂᕆᔭᒥᓐᓂᒃ ᐊᒻᒪᓗ ᐊᔪᓐᖏᔾᔪᑎᒥᓐᓂᒃ ᐃᖅᑲᓇᐃᔮᖃᕈᓐᓇᓂᕐᒧᑦ. ᐃᕝᕕᐅᕚ? ᐃᓚᓕᐅᑎᓚᐅᕆᑦ ᐅᕙᑦᑎᓐᓄᑦ. ᐃᓂᖃᑦᑎᐊᖅᑐᓂ, 

ᐊᑦᔨᒌᖏᑦᑐᓂᒃ ᐱᓕᕆᕝᕕᓐᓂ, ᐃᓚᒋᔭᐅᔪᓐᓇᕐᓗᑎᑦ ᐊᑲᐅᔪᓐᓇᐅᑎᖏᓐᓄᑦ ᓄᓇᕗᑦᒥᐅᓕᒫᑦ ᓄᑖᕈᐃᔪᓐᓇᖅᐳᑦ ᐃᖅᑲᓇᐃᔭᕐᓂᕆᔭᕐᓂᒃ − 

ᒫᓐᓇᒧᑦ ᐊᒻᒪᓗ ᓯᕗᓂᒃᓴᑎᓐᓄᑦ.  

ᐊᖓᔪᖅᑳᖅ – ᐊᐅᓚᔪᓐᓇᖅᑐᓄᑦ ᑲᒪᔨᐅᕕᒻᒥ ᐱᓕᕆᕝᕕᒃ  

ᐃᖃᓗᐃᑦ, ᓄᓇᕗᑦ – ᓇᓗᓇᐃᒃᑯᑕᖓᑕ ᓇᒻᒪᖓ QEC-17-016 

ᐊᐅᓚᔪᓐᓇᖅᑐᓄᑦ ᑲᒪᔨᐅᔪᓐᓇᖅᐲᑦ ᖃᐅᔨᒪᔭᐅᓪᓗᑎᑦ ᓯᕗᒃᑲᑦᑕᕈᓐᓇᖅᑐᑎᑦ ᐃᓅᖃᑎᓐᓄᑦ ᐊᒻᒪᓗ ᐱᓕᕆᐊᔅᓴᐅᔪᓅᑦ? ᐱᓕᕆᔪᓐᓇᖅᐲᑦ 

ᐱᓕᕆᐊᔅᓴᖅᔪᐊᓄᑦ ᐊᒻᒪᓗ ᐊᑕᐅᑦᑎᒃᑯᑦ ᐊᑦᔨᒌᖏᑦᑐᓄᑦ ᐱᓕᕆᔭᕆᐊᖃᓪᓗᑎᑦ ᓯᕗᓪᓕᐅᔾᔨᖃᑦᑕᕆᐊᖃᓪᓗᑎᓪᓗ? ᐄᖑᑉᐸᑦ, ᐅᓇ 

ᓯᕗᒃᑲᑕᖅᑎᐅᔪᓐᓇᕐᓗᑎᑦ ᐃᓕᓐᓅᖓᕗᖅ.  

ᐅᓂᒃᑳᖅᕕᒋᖃᑦᑕᕐᓗᒍ ᑲᒪᔨᒻᒪᕆᐅᔪᖅ ᐊᐅᓚᔪᓐᓇᖅᑐᓕᒫᓄᑦ, ᐊᒻᒪᓗ ᑲᒪᔨᐅᓗᑎᑦ ᐊᐅᓚᔪᓐᓇᖅᑐᓄᑦ ᐱᓕᕆᔨᐅᔪᓄᑦ ᐊᒻᒪᓗ 

ᓴᓇᔨᐅᔪᓄᑦ, ᐱᓕᕆᐊᔅᓴᖃᕐᓂᐊᖅᐳᑎᑦ ᐱᓕᕆᐊᕐᖑᔪᓂᒃ ᐊᐅᓚᑦᑎᔨᐅᓗᑎᑦ, ᐱᓕᕆᐊᒃᓴᐃᑦ ᑮᓇᐅᔭᖁᑎᖏᓐᓂᒃ, ᐋᖅᑭᐸᓪᓕᐊᓂᖓ 

ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓂᖏᑦ ᐊᐅᓚᑦᔪᑎᓄᑦ ᐊᑐᖅᑕᐅᔭᕆᐊᓖᑦ, ᐊᒻᒪᓗ ᐊᐅᓚᑦᑎᐊᕆᐊᖃᕐᓂᖓ ᐊᑲᐅᓈᖅᓯᒪᔭᕆᐊᖃᕐᓂᖓᓗ 

ᑲᒪᒋᔭᐅᑦᑎᐊᕆᐊᖃᓐᓂᖓᓗ ᑖᒃᓱᒪ ᐊᐅᓚᔪᓐᓇᖅᑐᓄᑦ ᑲᒪᔨᐅᕝᕕᐅᑉ ᐱᓕᕆᕝᕕᖓ.  

ᐱᓕᕆᐊᔅᓴᖏᑦ ᐊᒻᒪᓗ ᑲᒪᒋᔭᕆᐊᓕᖏᑦ ᐱᖃᓯᐅᔾᔨᕗᑦ:   

 ᑕᑯᓇᖃᑦᑕᕐᓗᓂ ᓴᓇᔾᔪᑕᐅᔪᓂᒃ ᐊᒻᒪᓗ ᐊᐅᓚᓂᐅᔪᒧᑦ ᐊᑐᖁᔭᐅᔪᑦ ᐊᑐᖅᑕᐅᒐᓗᐊᕐᒪᖔᑕ, ᑐᓐᖓᕕᐅᔪᑦ ᐊᒻᒪᓗ 

ᑎᑎᕋᐅᔭᖅᓯᒪᔪᓪᓗ ᑕᒻᒪᖅᓯᒪᖏᒃᑲᓗᐊᕐᒪᖔᑕ, ᐊᐅᓚᑦᔪᑎᓄᑦ ᑎᑎᕋᐅᔭᒐᐃᑦ, ᓇᓗᓇᐃᖅᑎᕆᔾᔪᑎᑦ, ᓈᒻᒪᓈᖅᓯᒪᓂᖏᑦ ᒻᒪᓗ 

ᑮᓇᐅᔭᖅᑑᑎᒋᒐᔭᖅᑕᖏᑦ, ᐱᔪᒪᓇᓲᑎᑦ ᐊᒻᒪᓗ ᑳᑦᑐᓛᒍᑎᔅᓴᑦ ᐸᕐᓇᒃᑕᐅᓂᖏᑦ ᐃᖅᑲᓇᐃᔭᖅᕕᐅᑉ ᐃᓗᐊᒍᑦ, ᑕᒪᒃᑯᓇᓐᖓᑦ 

ᖃᐅᔨᒪᔨᑕᒻᒪᕆᓐᓂᒃ ᐅᕝᕙᓘᓐᓃᑦ ᐊᐅᓚᐅᓯᕆᔨᐅᓂᕐᒧᑦ ᖃᐅᔨᒪᔨᑕᓂᒃ;  

 ᐱᒋᐊᖅᑎᑦᑎᕙᓪᓗᓂ, ᐋᖅᑭᒃᓱᐃᕙᓪᓕᐊᓗᓂ, ᐊᑐᓕᖅᑎᑦᑎᓗᓂ ᐊᒻᒪᓗ ᑲᔪᓯᑎᑦᑎᓗᓂ ᐊᐅᓚᐅᓯᕆᓂᕐᒧᑦ ᐊᑐᖅᑕᐅᔭᕆᐊᓘᑦ ᐊᑐᖅᑕᐅᑎᓪᓗᒋᑦ 

ᐊᑦᑕᓇᓐᖏᑐᒃᑯᑦ, ᐃᒐᓯᐅᒻᒧᓪᓗ ᐅᖅᓱᖃᑦᑐᓂᒃ ᐊᐅᓚᐅᑎᓂᒃ ᐊᐅᓚᑎᑦᑎᑎᐊᕐᓂᕐᒧᑦ ᐊᒻᒪᓗ ᐅᖅᑰᓴᐅᑎᖃᑦᑎᑦᑎᓂᕐᒧᑦ;  

 ᐃᓚᒋᔭᐅᓗᓂ ᑎᒥᐅᔫᑉ ᐊᕐᕌᒍᑕᒫᑦ ᐊᒻᒪᓗ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔫᑎᓄᑦ ᐸᕐᓇᒃᑕᐅᓂᖏᑦ ᐱᓕᕆᐊᕐᖑᓕᕋᐃᒻᒪᑕ;  

 ᑲᒪᒋᔭᖃᕐᓗᓂ ᐃᖅᑲᓇᐃᔭᖅᑏᑦ ᐃᓚᐅᖃᑦᑕᕐᓂᖏᓐᓂᒃ ᐊᐅᓚᐅᑎᓄᑦ ᑎᑎᕋᐅᔭᕐᓂᕐᓄᑦ, ᓴᓇᔭᐅᓂᖏᓐᓄᓄᑦ ᐊᒻᒪᓗ ᐊᑐᓕᖅᑎᑕᐅᓂᖏᓐᓄᑦ 

ᐊᑭᑐᔪᕐᔪᐊᑦ ᐱᓕᕆᐊᕐᖑᔪᑦ ᑲᒪᒋᔭᐅᓂᖏᓪᓪᓗ ᐃᒐᓯᐅᒻᒧᑦ ᐅᖅᓱᖃᑦᑐᑎᒃ ᐆᒻᒪᖅᑯᑎᖃᕝᕖᑦ, ᐊᓯᖏᑦ ᐆᒻᒪᖅᑯᑎᓕᕆᓃᑦ, ᐊᒻᒪᓗ ᐊᑐᖅᓯᒪᔪᑦ 

ᐆᒻᒪᖅᑯᑎᓕᕆᓂᕐᒧᑦ ᐊᑐᖅᑕᐅᑲᓐᓂᕈᓐᓇᖅᑐᑦ, ᐊᑲᐅᓛᒃᑯᑦ ᐊᒻᒪᓗ ᓈᒻᒪᓈᖅᑐᒃᑯᑦ ᑲᔪᓯᔪᓐᓇᖁᓪᓗᒋᑦ ᑮᓇᐅᔭᖃᕐᓂᒥᓪᓗ ᖄᖐᖏᓪᓗᑎᒃ;  

 ᐸᕐᓇᐃᕙᓪᓗᓂ ᐊᒻᒪᓗ ᑲᒪᒋᔭᖃᓪᓗᓂ ᐊᕐᕌᒍᑕᒫᑦ ᐊᐅᓚᓂᕆᔭᐅᔪᒧᑦ ᐊᒻᒪᓗ ᒪᑭᒪᐅᑎᒋᔭᐅᔪᑦ ᑮᓇᐅᔭᖅᑐᕈᑎᖏᓐᓂᒃ ᑖᒃᓱᒧᖓ ᐱᓕᕆᕝᕕᐅᔪᒧᑦ;  

 ᖃᐅᔨᒪᓗᓂ ᐊᑕᖐᔪᒃᑯᑦ ᐊᖃᐅᓛᒥᒃ, ᑎᑎᕋᐅᔭᖅᓯᒪᓂᕐᒥᒃ, ᐊᒻᒪᓗ ᐱᔭᕇᖅᑕᐅᔭᕆᐊᖃᓐᓂᖏᓐᓂᒃ ᑎᑎᕋᐅᔭᖅᓯᒪᔪᑦ 

ᐋᖅᑭᓱᖅᑕᐅᓂᖏᑦ, ᐱᓕᕆᐊᕐᖑᔪᒥᒃ ᖃᒪᒋᔭᖃᕐᓂᕐᒥᒃ, ᐊᒻᒪᓗ ᓄᑖᑦ ᐱᓕᕆᐊᕐᖑᔪᑦ ᐊᑐᓕᖅᑎᑕᐅᓂᖏᑦ; ᐊᒻᒪᓗ  

 ᐱᓕᕆᖃᑎᒋᓗᒋᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑏᑦ ᑕᒪᒃᑯᐊ ᐊᐅᓚᑕᐅᔭᕆᐊᓖᑦ ᐊᑦᔨᖐᒥᒃ ᐱᓕᕆᐊᕐᖑᖁᓪᓗᒋᑦ ᐋᖅᑭᒃᑕᐅᕙᓪᓗᑎᓪᓗ ᐊᑲᐅᓛᒃᑯᑦ.  

ᐊᔪᓐᖏᔾᔪᑎᑎᑦ ᒪᑯᓂᖓ ᐃᓚᖃᕆᐊᖃᑉᐳᑦ:   

 ᐃᓚᒋᔭᐅᓗᑎᑦ ᐊᐅᓚᐅᑎᓕᕆᔨᒻᒪᕆᒃᑯᑦ ᐃᓕᓴᕆᔭᐅᔾᔪᑎᖓᓂᒃ ᑖᒃᑯᑎᒎᓇ NAPEG ᐊᒻᒪᓗ/ᐅᕝᕙᓘᓐᓃᑦ ᐃᓚᒋᔭᐅᓕᑲᐅᑎᒋᔪᓐᓇᕐᓗᑎᑦ;  

 ᐸᐃᑉᐹᖃᓪᓗᑎᑦ ᐊᐅᓚᐅᓯᕆᔨᒻᒪᕆᐅᓂᕐᒧᑦ;  

 7−ᐸᓂᒃ ᖁᓕᓄᑦ ᐊᕐᕌᒍᓄᑦ ᖁᑦᑎᓂᖅᓴᒥᒃ ᐃᓚᒋᔭᐅᓯᒪᓗᑎᑦ ᐊᐅᓚᐅᓯᕆᔨᒻᒪᕆᐅᓂᕐᒧᑦ, ᓴᓇᓂᕐᒧᑦ ᐊᒻᒪᓗ ᑲᒪᒋᔭᖃᓐᓂᕐᒧᓪᓗ 

ᐊᐅᓚᐅᓯᕆᓂᕐᒥᒃ/ᐊᖓᔪᖅᑳᖑᓂᕐᒥᒃ, ᐃᓚᖃᓪᓗᓂ ᐊᕐᕌᒍᓄᑦ ᐱᖓᓱᓄᑦ ᐱᓕᕆᓯᒪᓂᕐᒥᒃ ᑕᒪᒃᑯᓄᖓ ᐃᒐᓯᐅᒻᒧᑦ ᐅᖅᓱᒨᖅᑐᓄᑦ 

ᐆᒻᒪᖅᑯᑎᓕᐅᕈᑎᓄᑦ ᐊᒻᒪᓗ ᐅᖅᑰᓴᐅᑎᓕᕆᓂᕐᒧᑦ ᐃᓕᓴᕆᔭᐅᓯᒪᔪᑎᒍᒃ ᐆᒻᒪᖅᑯᑎᓕᕆᓂᕐᒧᑦ, ᐊᕐᕌᒎᓐᓂᓪᓗ ᒪᕐᕉᓐᓂᒃ ᐃᖅᑲᓇᐃᔭᖅᑎᓂᒃ 

ᑲᒪᔨᐅᖃᑦᑕᖅᓯᒪᓗᑎᑦ;  

 ᐱᓕᕆᓯᒪᖃᑦᑕᖅᓯᒪᒻᒪᕆᓪᓗᑎᑦ ᐊᑕᖐᔪᒃᑯᑦ ᐱᓕᕆᐊᔅᓴᒥᑦ ᑲᒪᔨᐅᓂᕐᒧᑦ − ᐱᓕᕆᐊᔅᓴᖅ ᓴᖅᑭᑕᐅᕙᓪᓕᐊᓕᕐᓂᖓᓂᒃ ᐊᒻᒪᓗ 

ᐱᓕᕆᐊᕐᖑᔪᒪᔪᑦ ᓇᓕᐊᒃ ᓯᕗᓪᓕᐅᔭᕆᐊᖃᒻᒪᖔᑕ ᓴᖅᑭᑦᑎᓂᕐᒥᒃ ᒪᓕᓪᓗᓂ ᐱᓕᕆᐊᔅᓴᐃᑦ ᓴᖅᑭᑦᑕᕆᐊᖃᓐᓂᖏᑦ; 

 ᖃᐅᔨᒪᓗᓂ ᐸᕐᓇᐃᔪᓐᓇᕐᓗᓂᓗ ᐊᐅᓚᑦᑎᔾᔪᑎᓕᒫᓂᒃ, ᐋᖅᑭᒃᓱᖅᑕᐅᓂᖏᑦ ᐊᑦᑕᓇᖅᑕᐃᓕᒪᓂᕐᒧᑦ ᐋᖅᑭᒃᓯᒪᔭᕆᐊᓖᑦ, 

ᐃᒻᒥᒃᑰᖅᑐᓂᒃ ᐅᐊᔭᓄᑦ ᖃᐅᔨᓴᖅᑕᐅᔾᔪᑎᖏᑦ ᐊᒻᒪᓗ ᐸᖅᑭᔭᐅᔭᕆᐊᖃᓐᓂᖏᑦ, ᐱᖁᑎᑦ ᐋᖅᑭᓱᖅᓯᒪᓂᖏᑦ ᐊᒻᒪᓗ ᐃᒐᓯᐅᒻᒧᑦ 

ᐅᖅᓱᓕᓐᓄᑦ ᐆᒪᖅᑯᑎᓕᕆᕝᕕᓐ;  

 ᖃᐅᔨᒪᓗᓂ ᖃᕋᓴᐅᔭᒃᑯᑦ ᐆᒪᖅᑯᑎᓕᕆᓂᕐᒧᑦ ᖃᐅᔨᓴᐅᑎᓂᒃ ᐊᑐᖅᑕᐅᕙᑦᑐᓂᒃ ᐅᑯᓂᖓ SCADA, RTU, ᐊᒻᒪᓗ PLC;  

 ᖃᐅᔨᒪᓗᓂ ᓄᓇᕗᑦᒥᒃ, ᓄᓇᖓᓂᒃ, ᐅᖃᐅᓯᖓᓂᒃ ᐊᒻᒪᓗ ᐃᓕᖅᑯᓯᖓᓂᒃ (ᐊᑑᑎᖃᕋᔭᖅᑐᖅ); ᐊᒻᒪᓗ 

 ᐅᖃᕈᓐᓇᕐᓗᓂ ᐃᓄᒃᑎᑐᑦ, ᐃᓄᐃᓐᓇᖅᑐᓐ ᐊᒻᒪᓗ/ᐅᕝᕙᓘᓐᓃᑦ ᐅᐃᕖᑎᑐᑦ (ᐊᑑᑎᖃᕋᔭᖅᑐᖅ). 

ᐱᒋᐊᕈᑎᖓᓂᒃ ᑮᓇᐅᔾᔭᔅᓴᓂᖃᕐᓂᐊᖅᑐᖅ ᐃᒪᓐᓇᓂᒃ ᐊᕐᕌᒍᑕᒫᑦ $114,777 ᐊᒻᒪᓗ ᐃᑲᔫᓯᐊᖅᑖᕈᑎᖃᓪᓗᓂ ᐊᑕᖐᔪᒥᒃ, 



	 	 	
	
	

	

ᐱᖃᓯᐅᑎᓗᓂ ᐅᑭᐅᖅᑕᖅᑐᒦᒍᑎᖏᑦ ᐃᒪᓐᓇᐅᓗᑐᑎᒃ $15,016 ᐊᑕᐅᓯᕐᒧᑦ ᐊᕐᕌᒍᒧᑦ. ᑖᓐᓇ ᐃᖅᑲᓇᐃᔮᖅ ᐱᖃᑕᐅᑎᑕᐅᖏᑦᑐᖅ 

ᓄᓇᕗᑦᒥ ᐃᖅᑲᓇᐃᖅᑎᓄᑦ ᑲᑐᔾᔨᖃᑎᒌᒃᑯᓐᓂᑦ. ᐃᖅᑲᓇᐃᔭᖅᑎ ᐃᑲᔪᖅᑕᐅᔾᔪᑎᖃᕐᓂᐊᖅᑐᑦ ᐃᓪᓗᖃᑦᑎᑕᐅᓂᒃᑯᑦ.  

ᐃᓄᐃᑦ ᓄᓇᕗᑦᒥ ᓯᕗᓪᓕᐅᔾᔭᐅᑎᑕᐅᓂᐊᖅᑐᑦ.  

ᐅᑦᔨᕆᒍᒃ: ᐱᓇᓱᐊᖅᑐᑦ ᐱᖃᓯᐅᔾᔨᔭᕆᐊᓖᑦ ᑎᑎᖅᑲᒥᒃ ᓇᓗᓇᐃᖅᓯᓯᒪᔪᒥᒃ ᐱᓕᕆᖃᑦᑕᖅᓯᒪᓂᕆᔭᒥᓂᒃ ᐅᓂᒃᑳᖅᓯᒪᓗᓂ 

ᐱᓕᕆᐊᕆᖃᑦᑕᖅᓯᒪᔭᒥᓂᒃ ᐱᓕᕆᐊᕐᖑᔪᒧᑦ ᐊᐅᓚᑦᑎᔨᐅᓂᕐᒧᑦ, ᐃᒐᓯᐅᒻᒧᑦ ᐆᒻᒪᖅᑯᑎᖃᕝᕕᒻᒥ ᐊᒻᒪᓗ ᐊᐅᓚᐅᑎᓕᕆᓂᕐᒧᑦ 

ᑎᑎᕋᐅᔭᕐᓂᕐᒥᒃ. ᑲᓇᑕᒥ ᐃᓕᓐᓂᐊᖅᓯᒪᓂᕐᒧᑦ ᑕᒪᒃᑯᐊ ᐊᑦᔨᖏᓐᓂᒃ ᐊᒻᒪᓗ ᐱᓕᕆᐊᖃᓚᐅᖅᓯᒪᓂᕐᒧᑦ ᓇᓗᓇᐃᑦᑎᐊᕆᐊᖃᑉᐸᑎᑦ 

ᐱᔪᒪᓇᓱᐊᕈᑎᓐᓂ.  

 

ᐱᓇᓲᑎᓐᓂᒃ ᑎᑎᕋᓪᓗᑎᑦ ᑎᑭᓚᐅᖏᑎᓪᓗᒍ ᔫᓐ 23rd, 2017, ᐅᕗᖓ: hr@qec.nu.ca 

ᐅᕝᕙᓘᓐᓃᑦ ᑎᑎᖅᑲᑎᒍᑦ ᐅᕗᖓ: Human Resources, Qulliq Energy Corporation, P.O. Box 420, Baker Lake, NU 

X0C 0A0.  

ᑕᒪᕐᒥᒃ ᐱᓇᓱᒃᑐᓕᒫᑦ ᖁᔭᓐᓇᒦᖅᐸᕗᑦ ᐱᓇᓱᒻᒪᑕ, ᑭᓯᐊᓂᓕ, ᑕᐃᒃᑯᐊᖏᓐᓇᐃᑦ ᓂᕈᐊᖅᑕᐅᔪᑦ ᐃᓱᒪᔅᓴᖅᓯᐅᕈᑕᐅᒃᑲᓂᕐᓂᐊᖅᑐᑦ 

ᑐᓴᖅᑎᑕᐅᓂᐊᖅᐳᑦ.             

           qec.nu.ca 


